ინფორმაცია მინისტრის აშშ ვიზიტის თაობაზე

გაცნობებთ, რომ მიმდინარე წლის 20 ივნისს ამერიკის შეერთებულ შტატებში, ქ. ატლანტაში ტარდება დაავადებების ერადიკაციის საერთაშორისო მიზნობრივი ჯგუფის 26-ე შეხვედრა. აღნიშნულ შეხვედრაში მონაწილეობას ღებულობს საქართველოს შრომის, ჯანმრთელობისა და სოციალური დაცვის მინისტრი ბატონი დავით სერგეენკო. შეხვედრის ფარგლებში გათვალისწინებულია მინისტრის სიტყვით გამოსვლა საქართველოში C ჰეპატიტის ელიმინაციის მიმართულებით განხორციელებული პროგრესის თაობაზე. ამასთან, ატლანტაში ვიზიტის პერიოდში დაგეგმილია აშშ დაავადებათა კონტროლისა და პრევენციის ცენტრების (CDC) მონახულება და ორმხრივი შეხვედრების გამართვა ცენტრის ხელმძღვანელობასთან, საქართველოში C ჰეპატიტების ელიმინაციის მიმართულებით დაგეგმილი/განხორციელებული აქტივობების თაობაზე ინფორმაციის გაზიარებისა და მომავალი თანამშრომლობის პერსპექტივების განხილვის მიზნით.
ამას გარდა, 21-22 ივნისს დაგეგმილია ორმხრივი შეხვედრები ქ. ვაშინგტონში – ამერიკის შეერთებული შტატების ჯანდაცვისა და ადამიანური სერვისების დეპარტამენტის სახელმწიფო მდივანთან ბატონ ტომას პრაისთან და ამერიკის შეერთებული შტატების სენატორ რიჩარდ ლუგართან.  შეხვედრებზე განიხილება ჯანმრთელობის დაცვის სფეროში აშშ–საქართველოს  პარტნიორული თანამშრომლობის საკითხები.
